
Uzun yolçuluqdan sonra çinlililər Orta Asiya torpaqlarına ayaq basdılar. Cəmisi on iki nəfər idilər. 

Çin olkəsi çox çox uzaqlarda qalmış, yollar onları yormuşdu, yükləri də xeyli çoxdu. Gətirdikləri qiymətli 

malları Orta Asya bozqırlarının – steplərinin qorxubilməz sakinlərinə satacaqdılar, böyüklərə – başçılara 

isə bəxşişlər verəcəkdilər və eyni zamanda da һər şeјə diqqət kəsiləcək, gözdə, qulaqda olacaq, bu savaşqan 

adamlar haqqında məlumatlar toplayaçaqdılar. Bu Göyün oğlu Çin imperatorunun tapşırığı, həm də gizli 

əmri idi. 

Havalar isinməyə doğru gedirdi. Yayın ilkin gəlişi duyulurdu... Birdən dəstə yerində donub qaldı. 

Yaxınlıqdakı kiçik dərənin içində yırtıcı heyvan nəriltisi ətrafı  qoynuna aldı. Çinlilərin donuqluğu uzun sürmədi. 

Onlar ehtiyatla dayaz dərəyə yaxınlaşarkən gözlərinin qarşısında beş yırtıcının çarpışdığı bir mənzərə açıldı. Daha 

doğrusu, bir qurdla iri və heybətli görünüşü olan  dörd vəhşi heyvan boğuşurdular. Dörd yırtıcı birdən qurdun 

üzərinə cumurdu, ancaq qurd inanılmaz çevikliklə mühasirədən çıxır, fürsət düşdükcə özü hücuma keçirdi. Qurd 

al qana boyanmışdı, ancaq arxasını yerə vermir, çarpışmanı davam etdirirdi. Qurdun bu inatkarlığı dörd vəhşini 

daha da azğınlaşdırır, həm də karıxdırırdı: onlar hücum zamanı birbirinə mane olurdular. Birdən qurd irəli şığıyıb 

qaçmağa başladı. Dörd yırtıcı onun dalınca düşdü. Dördü də eyni anda irəli atılsa da, çox keçmədi ki, aralarındakı 

məsafə artmağa başladı, ikisi isə xeyli arxada qaldı. Qurd qəfildən arxaya döndü, ona yaxınlaşmaqda olan 

yırtıcının üzərinə atılıb yerə sərdi. Bir qədər sonra ikinci yırtıcı da eyni aqibətlə üzləşdi. Qud öldürdüyü yırtıcıların 

yanındaca çöməldi – sanki dincəlirdi, bütün diqqəti isə xeyli geridə qalmış  iki yırtıcıda idi. Budur, üçüncü ilə 

məsafə əməllibaşlı daraldı. Qurd yerindən sıçrayıb bir anın içində bu yırtıcının da işini bitirdi, ən sonda gələn 

yırtıcı bu mənzərəni görüb dayandı və arxaya götürüldü. Ancaq qurd onu təqib etmədi, deyəsən bu təqib üçün 

heyi də qalmamışdı: ölü yerişlə, alqan içində qarşı tərəfə üz tutdu... 

... Üzlərinə qorxu qarışıq həyəcan çökmüş Çinlilər bayaqkı çarpışmanın təsiri altında yollarını davam 

etdirdilər və bir neçə gündən sonra mənzil başına çatdılar. Bura Türklərin ölkəsi idi. 

Çinlilər yaxşı bilirdilər ki, dağlar aşıb sular keçən, yolları yorub arxada qoyan hər bir yabançı-yadelli 

yaxşı vəya pis niyyətlə gəlməyindən asılı olmayaraq özünü Türk ölkəsində tam əmin-amanlıqda hiss edə bilərdi. 

Hər bir yadelliyə bu ölkədə o qədər mehribançılıq, istiqanlılıq göstərilirdi ki... Çinli tacirlər gətirdikləri malların 

qızğın alışverişi ilə məşğul olur, fürsət düşdükcə kəşfiyyat tapşırıqlarını da yerinə yetirirdilər. 

Bir gün Şərqdən düşmən ordusu gözlənilmədən Türklərin üzərinə hücuma keçdi. Türklər Qərbdəki qüvvələrinə 

xəbər yetirə bilmədilər. Bununla belə ildırım sürətiylə nizamlanıb düşmənin qabağını kəsdilər. Təhlükəli də olsa 

bu durum Çinlilər üçün göydəndüşmə oldu. Çünkü Türklərin savaş hazırlığının nə yerdə olduğunu gözləriylə 

görəcək və bu məlumatı vətənlərinə aparacaqdılar. Düşmən ordusu sayca çox, Turklər isə az idilər. Buna 

baxmayaraq, onlar böyük coşqunluqla döyüşür, hayqırışları yeri göyü bürüyürdü; Çinlilər bir mətərisə sığınıb 

döyüşün gedişini izləyirdilər. Qüvvələr isə bərabər deyildi. Sayca çox olan düşmən qoşunları türkləri yavaş yavaş 

dövrələməyə, sıxışdırmağa başlamışdı.  Bu durum Çinliləri gizli gizli sevindirirdi... Birdən Türklər amansız 

hayqırışla mühasirəni yarıb qaçmağa başladılar. Qaçarkən atın üstündə arxaya çevrilib düşməni oxa tuturdular. 

Türklərin atdığı һər bir ox düşmənin köksünə sancılırdı. Düşmən ordusu isə һeç bir itki ilə һesablaşmayaraq böyük 

sevinclə Türklərin arxasına düşdü. Türklərin yenilməsinə Çinlilər artıq tam əmin idilər, Şərqdən gəlib qəfil basqın 

edən bu ordunun Türklərin axırına necə çıxacağını gözləyirdilər. Onlar bu sonu gözləyə gözləyə çox keçmədi ki, 

təəccüblənməyə başladılar: nizamsız qaçan Türklər getdikcə yarımay şəklini alırdılar. Tam yarımay şəklində 

düzüldükdən sonra qəfildən arxaya dönüb onları təqib edən düşmənin üzərinə şığıdılar, sağ və şol qanadlardan 

düşmən ordusunu dövrəyə aldılar. Bu qəribə  һücumu gözləməyən  düşmən pərən pərən oldu. Türklər bir göz 

qırpımında yağının axırına çıxdılar, xeyli əsir ələ keçirdilər. 

Türklərin bu qorxunc igidlikləri Çinliləri ikiqat һeyrətə salmışdı, Bu döyüşün, bu çarpışmanın onlar Türk 

ölkəsinə ayaq basarkən də şaһidi olmuşdular. Çinli dəstəbaşçısının sinəsindən dərin bir inilti qopdu: Bu Türklər 

insan biçiminə girmiş qurdlardır! 

Çinlilər Türklərin qurddan – bozqurddan törədiklərini çoxdan bilirdilər. Orta Asyanın bu qəһrəman 

sakinləri deyirdilər ki, onların əcdadlarından biri qurd olmuşdur. Türklər buna inanırdılar və Qərbdə, Şərqdə, 

Güneydə olan qonşularını, müxtəlif dildə danışan xalqları da buna inandırmışdılar. 

... Çinli səyahətçilər artıq dünyanın ortasına – Çin ölkəsinə, vətənlərinə, qayıtmışdılar. Göyün oğlu Çin 

imperatorunun buyruğu ilə onlar Türk ölkəsində gördüklərini, eşitdiklərini böyük Çin dövlətinin tarixçisinə 

tələsmədən, yerli-yataqlı danışırdılar. Bu təcrübəli, hiyləgər tarixçi kəşfiyyatçıları dinlədikcə qulaqlarında çox 

əski çağların, yüzillərin soraqları səslənir, Çinin şimalında yaşayan bu amansız, qorxubilməz, üzüdönməz Türklər 

gözlərinin önündə canlanırdı... Hələ İn sülaləsinin dövründə – tarixin ən əski çağlarında tərtib edilmiş fal 

yazılarında (çağdaş dünyamızın bu günündən 35 yüzil öncə) bu barbarlar haqqında xəbərlər verilirdi. Tarixçi onu 



da bilirdi ki, bu barbarların bir hissəsi sonralar Çini ələ keçirib Çjoular adıyla bir imperatorluq qurmuşlar 

(miladdan öncə 1050-256-cı illər). 

Türk əsilli Çjoular özləriylə Çinə yeni mədəniyyət gətirdilər: Çinə Göy dinini, hərbi təşkilatçılığı, at 

saxlamağı, orijinal və yüksək səviyyəli bir sənət – heyvan üslubunu öyrətdilər. Çin imperatorları o zamandan 

özlərini Göyün oğlu sandılar. Məhz Çjoular dövründə Çin mədəniyyətinin yüksəlişi başladı, yeni yeni fəlsəfi 

məktəblər yarandı. Bütün bunlarda lovğa Çin Çjoulara – sonralar Çinliləşən Türklərə borclu idi. 

Dünyagörmüş tarixçi də Türklərin qurddan törədiklərinə inanırdı. Ancaq bircə onu yaxşı başa düşə 

bilmirdi ki, Türklər niyə məhz qurddan törəmişlər: bozqırlarda başqa, güclü yırtıcılar da yaşayır, Türklər onlardan 

törəyə bilməzdilərmi? Tarixçi bütün zəngin biliyini, yaddaşını ələk vələk eləyir, bu məsələlnin bir ipucunu tapa 

bilmirdi. 

Lovğa Çin şimal qonşularına qərəzlə yanaşır, onu zəif salmağa çalışırdı. Bu isə Orta Asyanın igid 

sakinlərini bəzən coşdurur və onlar cavab olaraq sel kimi Çinin üzərinə axışırdılar. Çin imperatoru axın zamanı 

heç bir maneə tanımayan Türklərə qarşı Çinin şimal sınırları boyunca uzunluğu 21.196 kilometr olan azman bir 

sədd çəkdirdi. O zamankı dünyanın gözü belə bir azman qurğu görməmişdi. Bununla belə, şimaldan axan selin 

qarşısında bu maneə də gücsüz oldu... 

Ancaq Çin özünün şimal qonşularını – Türkləri miladdan öncə 209-cu ildən – bugünümüzdən 2202 il 

öncə daha ətraflı tanıdı. Miladdan öncə 209-cu ildə Mərkəzi Asyada böyük Hun dövləti meydana çıxdı. Bu dövlət 

lovğa Çini diz çökdürdü. Çin qorxduğu üçün hunları daha yaxından öyrənməyə başladı və ürkək, ehtiyatlı 

baxışlarını daim Türk ölkəsinə yönəltdi... Türk ölkəsində baş verənlər Çin illiklərində daha geniş əksini tapdı. 

Türklərin qurddan törəmələri dastanlaşmış və bu dastan Şərqdəki, Güneydəki və Qərbdəki uzaq uzaq 

ölkələrə gedib çıxmışdı. Bir sıra xalqlara bu dastan elə şirin göründü ki, Türklərin digər mədəni dəyərləri ilə birgə 

onu da mənimsədilər. 

Görəsən, əski Türklər niyə məhz qurddan törədiklərinə inanırdılar? Bunun sirri, səbəbi nədə idi? Axı 

Türklər Orta Asyanın güclü yırtıcısı olan barsdan törəyə bilməzdilərmi? Bu sual nəinki təcrübəli Çin tarixçisini 

düşündürmüş, yüzillər doyu fikir dünyasını çaxnaşmaya salmışdır. 

Hər şeyin üstündə uca Tanrıdır! Yerüzü onun kölgəsindədir. Fərd, millət isə həm də qoynunda yaşadığı 

təbiətin, şəraitin yetişdirməsidir. Bir milləti tanımaq, onun əxlaqını, düşüncəsini, milli xarakterini, istedad 

səviyyəsini bilmək üçün o millətin yaşadığı coğrafi çevrəni, sosial-iqtisadi həyatı, keçdiyi tarix yolunu, bütün 

bunların onun psixikasında hansı səviyyədə əks olunduğunu öyrənmək gərəkdir. 

Orta Asya ən əski çağlardan Türklərin ölkəsi olmuşdur. Ancaq bu çox geniş sahədə Türklərlə qonşu olaraq 

digər xalqlar da yaşamışdır. Orta Asya şimalda Sayan dağları və Baykal gölü çevrəsi, qərbdə Xəzər dənizi, 

güneydə Himalay dağları və şərqdə isə Böyük Kinqan dağları ilə dövrələnmişdir. Bu sahənin şərqi daha çox 

yüksək dağlar, qərbi isə geniş ovalar və alçaq yaylalar ilə səciyyələnir.  

Orta Asyada isə Altay-Ural dağlarının arası, Xəzər dənizinin şimal-şərq bozqırları, yəni Altaylar – Sayan 

dağlarının cənub-qərb bölgəsi türklərin ana yurdu olmuşdur. Bu ana yurd indiki Minisunsk-Tuva-Abakan 

bozqırlarını dövrələyirdi. Bozqırlara dəniz səviyyəsindən beş yüz metrdən çox yüksəklikdə yerləşən yaylalar da 

demək olar. Avropa dillərində isə “bozqır” sözünün qarşılığı slavyan mənşəli “step” ifadəsidir. Türklərin ana 

yurdları otlaqlar ilə zəngin olub, heyvandarlıq üçün çox əlverişli idi. Hətta əkinçiliyə də yarayırdı. Bununla belə, 

bozqırların iqlim şəraiti sərt idi. 

Əski Türklər (daha doğrusu, Türklərin ataları) miladdan öncə 1700-1500-cü illərdə, yəni günümüzdən 

3693-3493 il öncə Altay və Sayan dağlarının cənub-qərb bölgəsində çox orijinal və yüksək bir mədəniyyət 

yaratdılar. Onlar bir neçə yüzildən sonra şərqə və qərbə doğru köç etdikdə bu mədəniyyəti özləri ilə həmin yerlərə 

daşıdılar, öz mədəni dəyərləri ilə başqa xalaqlara aid mədəniyyətlərə zinət verdilər, yeni yeni mədəni yüksəlişlərə 

səbəb oldular. 

Birbirinə bənzəməyən iqlimlərdə, coğrafi şəraitdə, birbirinin eyni olmayan düşüncə tərzində yaşayan 

insan qruplarının qurduqları cəmiyyətlər arasında da bənzərsizliklər, fərqlər olmuşdur. Bu səbəbdən də yer üzündə 

müxtəlif mədəniyyətlər yaranmışdır. Müxtəlif iqlimlər – coğrafi mühitlər, birbirinə bənzəməyən düşüncə 

sistemləri və cəmiyyətlər özlərinə uyğun mədəniyyətlər ortaya qoymuşlar. 

İnsanlar ən əski çağlarda başlıca olaraq meşə çevrəsində, əkin-səpinə yararlı yerlərdə və bir də bozqırlarda 

– steplərdə yaşamışlar. Meşə çevrəsində yaşayanlar o qədər də əmək və düşüncə tələb olunmayan ovçuluq və 

yığıcılıqla dolanmış – hazır nemətə yiyələnmiş və bu həyat tərzinə uyğun bəsit mədəniyyət yaratmışlar. Əkin üçün 

əlverişli yerlərdə yaşayanlar əkinçilik – oturaq, heyvandarlıqla məşğul olan bozqırdakılar isə dəqiq deyim olmasa 

da, “köçəri” əski Türk cəmiyyəti bizdə və bəzi elm dairələrində formalaşmış “köçərilik” anlayışında yad 

olmuşdur), “çoban” mədəniyyətini ortaya qoymuşlar. Əkinçilik və “çoban” mədəniyyətləri daha mürəkkəb həyat 

tərzinə, düşüncə sisteminə söykənirdi. 

Əkinçilik mədəniyyətini quranlar oturaq həyat keçirirdilər. Əkinçi – kəndli insan öz həyatını bir parça 

torpaq sahəsi ilə təmin etdiyi üçün bu torpaq parçasına bağlanmışdı. Bu səbəbdən ədalət, mütilik onun üçün 

xarakterik idi. Ailədən kənar qayğını – cəmiyyət qayğısını çəkmək düşüncəsi onda kök salmamışdı. Bozqırlarda 

isə həyat daha mürəkkəb olub, mübarizələr ilə dolu idi. Heyvandarlıq əkinçiliyə nisbətən daha mürəkkəb 



əməliyyatları tələb edirdi. Burada meydana çıxan mədəniyyət də çox yüksək səviyyədə idi. Bu mədəniyyətin 

qurucuları isə Türklərin atalarıydı. 

Minlərlə heyvanları saxlamaq üçün Türk otlaqlardan otlaqlara, sulardan sulara köçür, böyük məsafələr 

başa vurur, sərt iqlim şəraiti ilə əlbəyaxa olurdu. Bəzən də otlaqlar üstündə çarpışmalar baş verirdi. 

Oturaq həyat tərzinə nisbətən bu “köçəri” Türkün həyatı daha dinamik idi. Yaşadığı dinamik həyat və 

düşüncə tərzi nəticəsində əski Türk cəmiyyətində təşkilatçılıq, “hüquq”, “dövlət” anlayışları erkən ortaya çıxdı və 

dünya bu “kəşflər”dən qidalandı. 

Əski Türklər ömürlərini at üstündə yaşayırdılar. Əslində atı insan həyatının ayrılmaz bir hissəsinə çevirən 

Türklərin ataları olmuşdur. At üstündə keçən həyat Türkün ruhunu coşdurur, onda üstünlük duyğusu yaradırdı. 

Atın sürəti nəticəsində qısa zamanda çox böyük məsafələr başa vurduqca, yaylaqdan yaylağa, sulardan sulara 

keçdikcə Türkdə uzaq uzaq yerlərə (ünyetməz yerlərə) çatmaq, qovuşmaq arzusu oyanırdı. 

Türk özünü üstün hiss edirdi, böyük görürdü, çox qısa zaman müddətində ağlasığmaz məsafələr 

başa vururdu. Düşüncəsi xəyala deyil, gerçəkliyə söykənən Türkün qüdrətinin artıq üzə çıxması, həyata 

keçməsi gərək idi. Bu təbii bir təkamül, məntiqdən doğan bir nəticə idi. Bu qüdrətin gerçəkləşməsi üçün 

nəhayət, bir vasitə ortaya çıxdı: Dəmir. 


